
					ఈ పుట అచ్చుదిద్దబడ్డది


సమతా మమతే సాధ్యం కాదా సంసారాలే సంద్రం తీరా

మాతృత్వం నీ మమకారాన్ని పెంచలేదుగా

నాన్నకు నేను గుర్తురానుగా

కవుల కల్పనే రాగబంధము కాకుంటే ఈ కథ ఏందమ్మా

ఎందుకె నన్ను ఎడబాపినవు

ఆట పాటల రంగుల లోకం తీయని బాల్యం ఏదమ్మా          ॥కలి॥



నేనెవ్వరినే ఈ లోకంలో నేలకు రాలే తార జన్మలో

ఏడు ఏండ్లకే ఈడు పిల్లలని కామపు కత్తులు విసిరెను లోకం

ఏమి దెలువని పసికందులను కడుపుజేస్తరు కాటికిదోల్తరు

ఎదురే లేని యజమానులుగా

కాలిన చేతులు కడుపుబిండినా కన్నబిడ్డ నీకందదు గదనే          
॥కలి॥



స్నేహితునోలే చేయందిస్తే స్వార్ధంలేనీ చెలిమే ఉంటే

చెలిమలో నీరై సెలయేరై నే ప్రవాహమల్లే పరవశించనా

అలలే నాకు ఆదర్శంగా అలుపులేక ఈ ప్రపంచాన్నినే గెలవగలేనా

ఎవరెస్టయినా ఎదురేదైనా అధిరోహించగ

అందరమొకటై బంధనాలను తెంచివేద్దము






('బాల్యం 1098' టి.వి సీరియల్ టైటిల్ సాంగ్ కోసం)

		 ఈ పేజీలో చివరి మార్పు 12 జూన్ 2021న 14:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

